
Lorganisaziun da la scola populara en Svizra

M La gronda part da las scolaras e
dals scolars en Svizra absolva la sco-
la obligatorica en la scola publica da
lur vischnanca da domicil; circa 5 %
frequentan ina scola privata. La fre-
quentaziun d’ina scola publica é gra-
tuita. La responsabladad per la scola po-
pulara han ils chantuns. Els fixeschan ils
plans d’instrucziun ed ils uraris e decidan
davart ils meds d’instrucziun. Il mana-
schi da scola sco tal vegn organisa al ni-
vel communal: perquai che la glieud ¢ lo-
calmain francada fitg ferm, pon vegnir
realisadas soluziuns adattadas al lieu.

En scola sa scuntran scolaras e scolars
cun differents stadis da svilup, cun diffe-
rentas capacitads da prestaziun cun diffe-
rentas derivanzas socialas e linguisticas sco
er cun differents cumportaments. Letero-
genitad da prestaziun e da talent da las sco-
laras e dals scolars sco er I'eterogenitad cul-
turala da las classas ¢ ina gronda sfida per
la scola. Cun mesiras correspundentas ga-
rantescha la scola in emprender cuminai-
vel. Las scolaras ed ils scolars pon profitar
d’ina instrucziun differenzianta ed indivi-
dualisanta e vegnan sustegnids en moda
individuala da las persunas d’instrucziun
dalascola regulara u eventualmain da per-
sunas spezialisadas (p.ex. pedagogas e pe-
dagogs curativs da scola).

Plan d’instrucziun 21

Ina gronda maioritad da la populaziun
svizra ha ap-
provda  lonn
2006 lart. 62
al. 4 da la
Constituziun
federala. Ils
chantuns
gnan obligads
tras quel d’armonisar las finamiras da
furmaziun per tut ils stgalims. Ils 21
chantuns germanofons e plurilings ¢n sa
decidids da far quai cuminaivlamain en
furma dal Plan d’instrucziun 21.

En general ¢n ils plans d’instrucziun
d’ozendi organisads tenor stgalim da sco-
la, la partiziun dals stgalims variescha
dentant da chantun tar chantun. Sin
plaun naziunal han ins per questa ra-
schun defini trais ciclus ch’én cumpati-
bels cun ils stgalims da scola en ils chan-
tuns.

Per la fin dala 2. classa primara, da la
6. classa e da la scola populara vegnan
pretendidas cumpetenzas fundamentalas
(standards naziunals da furmaziun) per
tut las regiuns linguisticas en la lingua da
scola, laslinguas estras, en matematica ed
en las scienzas natiralas. Quellas én era la
basa per il Plan d’instrucziun 21.

Il Plan d’instrucziun 21 descriva en
furma da cumpetenzas tge che las scola-
ras ed ils scolars emprendan durant la
scola populara. Per sviluppar ina cumpe-
tenza basegni trais chaussas: savair (savi-
da e chapientscha per schliar in pensum;
analisar e structurar infurmaziuns), sa-
vair far (capacitad ed abilitad da nizzegiar
ed applitgar la savida a moda pratica per

ve-

uschia pudair schliar il pensum), vulair
(esser pront, avair la tenuta e mussar en-
gaschi per acquistar ed applitgar savida e
capacitad).

Per mintga cumpetenza vegn il svilup
da la savida e da la capacitad descrit en
stgalims. Il Plan d’instrucziun 21 numna
latiers per mintga ciclus las cumpetenzas
da basa. Quellas inditgeschan ils stgalims
da cumpetenza che las scolaras ed ils sco-
lars duain cuntanscher fin a la fin dal ci-
clus. Els cuntanschan las cumpetenzas da
basa en il decurs dal ciclus en differents
muments. Bleras scolaras e blers scolars
lavuran alura vi dals stgalims da cumpe-
tenza cuntinuants.

Lincumbensa dal ciclus definescha vi
da tge stgalim da cumpetenza chi sto
vegnir lavurd a moda lianta en tge ciclus.
Las scolaras ed ils scolars ston survegnir
la pussaivladad da lavurar vi dals stgalims
da cumpetenza che surpassan las cumpe-
tenzas da basa che tutgan tar 'incumben-
sa dal ciclus.

Organisaziun da la scola obligatorica
Il stgalim primar — inclusiv dus onns sco-
lina u ils emprims dus onns d’in stgalim
d’entrada — cumpiglia otg onns. I dat int-
gins paucs chantuns en la Svizra tude-
stga, nua che la scolina n’¢ betg obligato-
rica u nua ch’ella vegn frequentada obli-
gatoricamain mo in onn. Ma er en quests
cas va per regla la gronda maioritad dals
uffants durant dus onns a scolina.

Tenor il Plan d’instrucziun 21 sa divi-
da il stgalim primar en dus ciclus: I'em-
prim ciclus cumpiglia la scolina cun 1./2.
classa ed il segund ciclus la 3.-6. classa.
Sin il stgalim secundar I suonda il terz
ciclus (7.-9. classa) che terminescha la
scola obligatorica.

Scolina
A Tentrada en il stgalim primar (scolina
u stgalim d’entrada) sa distinguan ils uf-
fants areguard lur savida, lur capacitads,
lur stadi da svilup e lur premissas lin-
guisticas. Partind da questa eterogenitad

Infurmaziuns dal Chantun davart il Plan d’instrucziun 21.

¢ la finamira quella, da svegliar il svilup e
I'emprender da tut ils uffants. Il svilup da
las cumpetenzas vegn promovi tras am-
bients da giugar e d’emprender interes-
sants. Ils uffants sacquistan pass per pass
la basa da la cumpetenza sociala e da la
moda da lavurar en scola. Il temp ch'els
dovran per percurrer ils emprims onns da
scola dependa da lur svilup intellectual e
da lur madirezza emoziunala; eventual-
main survegnan ils uffants in sustegn tras
mesiras spezialas. En scolina resp. en il
stgalim d’entrada s’'orientescha l'instruc-
ziun fermamain vi dal svilup dals uffants.
Linstrucziun vegn organisada e concepi-
daen emprima lingia en moda interdisci-
plinara. Il gieu ha gronda impurtanza. Ils
uffants vegnan manads pass per pass a
I'emprender en ils secturs spezials.

Scola primara
Suenter la scolina resp. suenter il stgalim
d’entrada vegnan instruids ils suandants
secturs spezials e roms: linguas (lingua da
scola, segunda lingua naziunala, englais);
matematica; natira uman e societad; dis-
segn e furmar / lavurs a maun (textil e zam-
bregiar); chant e musica; movimente sport.

Differentas tematicas sco ['utilisaziun
da tecnologias novas d’infurmaziun e da
communicaziun, la promoziun da la sa-
nadad, la furmaziun per in svilup persi-
stent u la furmaziun politica vegnan sa-
vens instruidas en moda integrada en au-
ters roms u secturs spezials.

Tar las mesiras da promoziun en la
scola regulara tutgan tranter auter la pro-
moziun d’uffants talentads, la promo-
ziun linguistica, la promoziun linguisti-
ca per uffants da lingua estra, la promo-
ziun en singuls roms, la logopedia, la psi-
comotorica e.u.v. Sch’il basegn da pro-
moziun surpassa las pussaivladads da
linstrucziun regulara, vegnan applitga-
das mesiras rinforzadas.

Giudicament da las
scolaras e dals scolars

Il giudicament dals uffants en scolina
resp. en il stgalim d’entrada n’enconu-
scha per regla naginas notas en cifras. Ils
instruments per giuditgar eén savens fegls
d’observaziun che servan sco basa per ils
discurs da giudicament. Il giudicament ¢
orientd a la promoziun e resguarda il svi-
lup persunal da I'uffant.

Il giudicament cun notas en cifras na
cumenza betg en tut ils chantuns a me-
dem temp. Durant ils onns da scola nua
ch’i na vegnan anc betg fatgs attestats da
notas, vegnan applitgads rapports senza
notas davart 'emprender u autras proce-
duras da giudicament.

Sche las prestaziuns survegnan notas,
tanscha la scala per regla dad 1 fin 6 (6 =
meglra nota; 4 = suffizient; sut 4 = insufhi-
zient). Per gronda part survegnan las scola-
ras ed ils scolars duas giadas per onn, ala fin
d’in semester, in attestat da notas resp. in
rapportdavart'emprender. Il giudicament
da las prestaziuns en scola vegn duvra sco
basa per midar en la proxima classa (pro-
moziun) e per midar en il proxim stgalim
(resp. ciclus). La repetiziun d’ina classa ¢
per gronda part previsa en las leschas chan-

La scola populara
ademplescha
in'impurtanta func-
ziun d'integraziun:
uffants che derivan
da differentas rela-
ziuns socialas, lin-
guisticas e cultura-
las frequentan la
medema scola.

tunalas da scola, vegn dentant applitgada
differentamain. I pon vegnir ordinadas me-
siras da promoziun spezialas.

Uras da bloc
Las uras da bloc concernan l'organisaziun
da la scola e concentreschan il temp d’in-
strucziun en plirs blocs. Ina clera concep-
ziun da las structuras temporalas da la sco-
la gida en spezial geniturs cun activitad da
gudogn ad organisar la tgira d’uffants fa-
migliara. En cas d’uras da bloc vegnan las
lecziuns unidas ad entirs mezs dis. Tut te-
nor las cundiziuns localas ed ils basegns
dal lieu vegnan applitgads differents mo-
dels dad uras da bloc (tranter auter diffe-
renta extensiun temporala).

En cas d’uras da bloc «cumplessivas»
stattan las scolaras ed ils scolars durant
tschintg avantmezdis per almain trais uras
e mez (u durant quatter lecziuns) e — tut
tenor il stgalim da vegliadetgna — dad in
fin a quatter suentermezdis sut la tgira da
la scola. La maioritad dals chantuns ha
scolas cun uras da bloc cumplessivas.

Stgalim secundar |

Il stgalim secundar I da trais onns suon-
da il stgalim primar e correspunda en il
Plan d’instrucziun 21 al terz ciclus (7.-9.
classa). Per regla entran las scolaras ed ils
scolars durant il 12avel onn da veglia-
detgna en il stgalim secundar I. Las pre-
staziuns a la fin dal stgalim primar, la re-
cumandaziun dala persuna d’instrucziun
— savens resguardond ils geniturs — sco er
per part in examen d’admissiun decidan
davart Pattribuziun ad in tschert nivel da
prestaziun dal stgalim secundar I.

Il stgalim secundar I promova il svilup
e la furmaziun da la persunalitad dals
giuvenils ed als animescha d’emprender
per vita duranta. El promova l'atgna re-
sponsabladad e I'atgna iniziativa ed envi-
da da vesair e da schliar problems, da du-
magnar conflicts e da lavurar individual-
main u communablamain. Ultra da quai
prepara el per il stgalim secundar II.

Ils suandants secturs spezials e roms
vegnan instruids sin il stgalim secundar I:
linguas (lingua da scola, ina segunda lin-
gua naziunala ed englais sco er facultativa-
main ina terza lingua naziunala); matema-
tica; scienzas natiralas (biologia, chemia,
fisica); scienzas socialas ed umanas (tran-
ter auter geografia, istorgia, furmaziun po-
litica); musica, art ed art applitga (furma-
ziun creativa, furmaziun textila e tecnica,
musica); moviment e sanadad; economia
da chasa; instrucziun da tscherna da pro-
fessiun e da preparaziun a la professiun.

Er quasston vegnir agiuntads ils secturs
che pon vegnir instruids sco rom specific
u en moda interdisciplinara (p.ex. appli-
caziun da las novas tecnologias d’infur-
maziun e da communicaziun, educaziun
per in svilup persistent, promoziun da la
sanadad, educaziun sexuala, educaziun
interculturala, instrucziun dals meds da
massa, etica e religiuns).

Models structurals
sin il stgalim secundar |
Tut tenor il chantun vegn mana in mo-
del per il stgalim secundar I per tut il

chantun ubain surlascha il chantun a las
vischnancas da tscherner tranter diffe-
rents models (varietad da models).

Model dividi: Lattribuziun da las sco-
laras e dals scolars a differents tips da sco-
la vegn fatga tut tenor lur nivel da pre-
staziun. Las scolaras ed ils scolars vegnan
instruids en classas separadas, per part
cun differents plans d’instrucziun e cun
divers meds d’instrucziun. Per regla ve-
gnan manads dus fin trais tips da scola
cun denominaziuns che n’¢n betg unita-
ras (Grischun: scola reala e scola secun-
dara). La structura cun dus tips da scola
distingua il tip da scola cun pretensiuns
fundamentalas ed il tip da scola cun pre-
tensiuns extendidas.

Model cooperativ: Il model coopera-
tiv sa basa sin classas da tschep cun diffe-
rents nivels da prestaziun. Las scolaras ed
ils scolars vegnan attribuids ad ina classa
da tschep tut tenor lur nivel da presta-
ziun. Las scolaras ed ils scolars frequentan
tscherts roms en gruppas da nivel ch’én
differenziadas tenor las pretensiuns.

Model integra: Il model integra mai-
na classas da tschep senza selecziun: Las
scolaras ed ils scolars cun in different ni-
vel da prestaziun frequentan la medema
classa. La maschaida resta mantegnida.
En tscherts roms ha lieu ina instrucziun
da nivel ch’¢ differenziada tenor las pre-
tensiuns.

Giudicament e finiziun
dal stgalim secundar |

Ultra da lattestat vegn fatg per regla in
discurs da qualificaziun cun las scolaras e
cun ils scolars sco er cun ils geniturs. 1l
cumportament social, d’emprender e da
lavurar po er far part dal giudicament.
Rapports en scrit davart 'emprender
vegnan utilisads darar. Per la promoziun
en la proxima classa dovri ina media da
tut las notas ch’¢ suffizienta, e per regla
notas suffizientas en ils roms centrals.

Sch’in attestat ¢ insuffizient, vegn fatga
per regla ina promoziun provisorica. Sch'il
proxim attestat ¢ puspe insuffizient, na
vegn fatga nagina promoziun en la proxi-
ma classa. La scolara u il scolar po repeter
il stgalim da 'annada ch’¢ vegni frequen-
ta sco ultim u cuntinuar cun la proxima
classa en in nivel pli bass. I pon vegnir or-
dinadas mesiras da promoziun spezialas.

I na dat perd nagin examen final na-
ziunal da la scola obligatorica e pia er na-
gin attestat final respectiv.

Nova concepziun dals

onns finals dal stgalim secundar |
Per preparar giuvenils il meglier pussai-
vel per midar al stgalim secundar II, han
differents chantuns cumenza a concepir
da nov ils onns finals dal stgalim secun-
darI. En quest connex po vegnir fatga ina
determinaziun da la posiziun da las sco-
laras e dals scolars gia a la fin dal penul-
tim onn da la scola secundara. Uschia
pon las scolaras ed ils scolars vegnir pro-
movids sistematicamain durant I'ultim
onn da la scola secundara cun mesiras in-
dividualas. I vegnan rinforzadas lur cum-
petenzas u eliminads deficits da 'em-
prender.

Lavurs da project e lavurs da finiziun
u portfolios cun in profil da prestaziun
persunal dals giuvenils pon servir tranter
auter als manaschis d’emprendissadi per
giuditgar meglier la qualificaziun dals
giuvenils per ina plazza d’emprendissadi.
Differents chantuns adattan en quest
connex ils cuntegns e la metodica da l'in-
strucziun da la tscherna da professiun e
da la preparaziun per la professiun ed in-
tensiveschan la collavuraziun tranter la
famiglia, la scola, la cussegliaziun profes-
siunala e I’economia.

